
SOCIAL MEDIA, SINDHI LANGUAGE  

AND FOLK LITERATURE   
 

Abstract  
Social Media has become the most effective medium of 

communication recently. Almost anyone with access to internet can raise 

their voice, share their opinions and pictures. A lot of the issues 

pertaining our society have been successfully highlighted through the 

power of social media. 

Where the use of social media has been extremely beneficial, there 

are also some things that are highly threatened by its misuse. One of 

them is our social values, language, culture and literature, which are at 

high risk. Fortunately, some people individually and as institutions have 

taken steps to preserve our culture in this regard. Notably, Majid Bhurgri 

center for Language Engineering is a highly appreciable step taken by 

the Culture Department, Govt. of Sindh.. 

The importance of Sindhi Folklore in the growing age of Social 

Media has been analyzed in this paper. Impacts of Social Media on 

Sindhi Language specially on Sindhi Folklore, Save Sindhi Folklore 

Movement, and the importance of Folklore has been highlighted in this 

article. 
سوشل ميڈيا جي اچڻ سبب سماج ۾ تكڑيون ۽ تيز تبديليون اچن پيون. اسان جي 

پنھنجي رفتار ڀلي كھڑي به ھُجي پر دُنيا اسان تي رحم کائي كڎھن به انتظار نه كيو 

معاشي، ثقافتي، سياسي ۽ سماجي  كاهلي سبب آھي نه كندي. اھڑي صُورت حال ۾

 مسئلن جي اُڀرڻ ۽ ڇيھي/نقصان ملڻ کان بچي نه ٿو سگھجي.

ان ماحول ٻولين کي به سخت مُتاثر كيو آھي. كيتريون ئي ٻوليون خاتمي ڏانھن 

وڌن پيون. كن ٻولين ۾ ٻوڏ وانگر ٻيا لفظ اچي، اُنھن جي شكل بگاڙن پيا. نه رڳو لفظن 

کي غائب كيو پيو وڃي پر انھن جي اُچارن، گرامري تركيبن، مونث مُذكر ۽ واحد 

) به مٹبي پئي وڃي. ٻولين جو قديم Scriptجمع ۾ فرق به ٿيندا پيا وڃن. ٻولين جي لپي (

ادب، ثقافت، لوڪ توڙي كلاسيكي ادب پڻ لَٹبو پيو وڃي. انھن سمُورن مسئلن کي 

 سنڌي ٻولي به مُنھن ڏئي پئي.

ھتي سُوال اھو ٿو پيدا ٿئي ته ڇا اسان ان سڄي تبديلي کي قبُولي آرام جي ننڈ 

كريون؟ ڇا اھا تبديلي / بگاڙ مجمُوعي طور تي سنڌي قوم ۽ ٻولي کي فائدو ڏيندو؟ 

 يا ان غير فطري تبديلي کي روكڻ ۾ كا ڀلائي آھي؟

ان سان پنھنجي ٻولي خاص كري لوڪ ادب ۽ ثقافت وسيلي قومي سُڃاڻپ ۽ 

تھذيب کي نئين نسل تائين مُنتقل كرڻ لا اُپا وٺڻ جي كھڑي اھميت ۽ ضرورت آھي؟ 

 ھتي انِ حوالي سان جائزو وٺجي ٿو.

لوڪ ادب كنھن به ٻولي جو بُنيادي ادب هُوندو آهي. جنھن به ادب يا عمارت جي 

 پيڑهه يا بُنياد سگهارو هُوندو آهي اُن اَدب يا عمارت جي ڄمار وڌي ويندي آهي. اهڑي

رِيت جنھن به ٻولي جو لوڪ ادب شاهُوكار ۽ مضبُوط هُوندو آهي، اُن ٻولي کي كا به 

لھر يا لوڏو ماري نه سگهندو آهي. سنڌي ٻولي پنھنجي شاندار ثقافتي ورثي، لوڪ ادب، 

كلاسيكي ادب ۽ جديد ادب سبب مُشكل مرحلا طئه كندي ۽ مُقابلا کٹندي پئي اچي. 

عام ماڻھن سان گڎ اديب، شاعر، سُگهڑ سياستدان وغيره ٻولي کي ترقي ڏياريندي 

 اڳتي وڌائيندا پيا اچن.

سنڌي لوڪ ادب بچائڻ جي جڎهن ڳالھه كجي ٿي ته؛ ان جو مقصد سنڌي ٻولي 

بچائڻ آهي ۽ ان کي ترقي وٺرائڻ جي ڳالھه كئي پئي وڃي. سنڌي ٻولي جو زندهه رهڻ 

سنڌي قوم جي بقا جو ضامن آهي. سڄي دُنيا ۾ جيكي تبديليون آيون آهن، اُنھن جو 

اثر دُنيا جي هر سماج، قوم ۽ ٻولي تي لازمي پوي ٿو. تبديلين جا مُختلف كارڻ ٿين ٿا؛ 

جن ۾ مذهبن وسيلي تبديليون، مُختلف واقعن، حادثن ۽ حملن وسيلي تبديليون، مُختلف 

ايجادن خاص كري سائنس ۽ ٹيكنالاجي وسيلي تبديليون، ميڈيا يا سوشل ميڈيا 

وسيلي تبديليون، ڌنڌن ۽ قدرتي وسيلن (معدنيات وغيرهه) وسيلي تبديليون وغيرهه 

 وغيرهه شامل آهن.

سماج ۾ مُختلف كارڻن ذريعي تبديليون نه رُڳو رهڻي كھڻي تي اثر كن ٿيون 

پر ٻولين تي به وڏو اثر كن ٿيون. هتِي سنڌي ٻولي تي ٿيل اثرن ۽ خطرن جو مختصر 

 ذكر كنداسين.

 

 ���ب� �ئ ا�� �ئ �ب�����ن:

سنڌي ٻولي تي مذهبن تمام وڏا اثر ڇڎيا آهن. مُختلف مذهبن جي اختيار كرڻ 

سبب هزارين لفظ سنڌي ٻولي ۾ داخل ٿيا. هنِ وقت سنڌ جي اكثريتي آبادي جو 

مذهب اسلام آهي. اسلام سبب عربي ۽ فارسي جو تمام وڏو اثر آهي. ان اثر سبب 

سنڌي ٻولي جي رسم الخط (لکڻ جو طريقو) به تبديل ٿيو. هندو ڌرم جي اثر سبب 

هندي ۽ سنسكرت جو اثر ٿيو ۽ لکت جو طريقو تبديل ٿيو. ياد رهي ته موهن جي دڙي 

مان مليل لکت بيان كيل سمُورن طريقن کان مُختلف آهي؛ جنھن کي اڄ تائين حتمي 

طور پڑهي نه سگهيا آهيون. انگريزن جي اچڻ سان عيسائي مذهب به سنڌي ٻولي تي اثر 

 كيو. پاكستان ٺھڻ کان پو اُردو ٻولي جو اثر جاري آهي.

 انھن سمُورن اثرن نئين نسل ۾ سنڌي ٻولي لا كيترا ئي مُونجهارا پيدا كيا آهن. 
 

 وا���، �ئد�� ۽ ���� �ئ ا��:

سنڌ جي تاريخ كيترن ئي واقعن، حادثن ۽ حملن سان ڀري پئي آهي. سڀ کان و 

ڏو واقعو يا حادثو موهن جي دڙي جي بربادي آهي؛ جنھن سبب سنڌي ٻولي جي رسم 

الخط جو تسلسل ٹُٹي پيو. اهڑي رِيت ارغونن ۽ ترخانن جي كاهن ۾ سنڌ جي 

لائبريرين کي ساڙڻ جي واقعن علم ادب جي مُنتقلي کي ختم كري ڇڎيو؛ جنھن جا 

 خراب اثر سنڌي ٻولي تي پيا.
 

 اِ��ئدن و���� �ب����:

انساني ترقي لا سائنسي ايجادون وڏو كارنامو آهن. انھن ايجادن انسان جُون 

تكليفون گهٹائي سُک ۽ شعُور ڏنو آهي. تنھن كري سنڌي ان مان فائدو رُڳو ان كري نه 

وٺن ته ٻولي ۽ تھذيب کي نُقصان ٿيندو؛ سو به انتھائي غلط آهي. ايِجادن ٻولين تي گھرا 

اثر ڇڎيا آهن؛ خاص كري سائنس ۽ ٹيكنالاجي جي شين جي ايجاد ٿيڻ سان؛ انھن جا 

 نالا دُنيا جي مُختلف ٻولين ۾ شامل ٿيا آهن؛ جيئن ريڈيو، ٹي وي، موبائيل فون وغيره. 

ماضي ۾ کُوهه مان پاڻي كڍڻ لا نار استعمال كيو ويندو هو. هاڻي موٹر 

وسيلي پاڻي كڍيو وڃي ٿو. اڳي ڏاندن وسيلي هر كاهيو ويندو هو. هاڻي اهو كم 

ٹريكٹر كري ٿو؛ بلكِه ڏاند يا سانُ ته هاڻي سکڻِي ڦنڈر جي حيثيت تي اچي بيٺا آهن. 

گهڻي ڀاڱي انهن جانورن جو گوشت کائڻ ئي وڏو كارج سمجهيو پيو وڃي. كو زمانو 

هو ته ٺكِر يا پٿر جي دانگي تي ماني پچائي ويندي هُئي. هاڻي تئي ۽ كٿي كٿي ته 

مائيكرو اوون ۾ ماني پچي ٿي. انساني فطرت آهي ته هُو سھُولت کي ترجيح ڏيندوآهي. 

جڎهن پُراڻيون شيون استعمال ئي نه ٿينديون ته اُنھن جا نالا خاص كري اسان جي نئين 

نسل کي كٿان ايندا؟ ٻولي جي اهڑن لفظن کي سُگهڑ سانڍيندا پيا اچن ۽ عالم لُغتن ۾ 

 لکندا پيا اچن.
 

 ����ئ �ئ ���� ����ئ و���� �ب����:

ميڈيا يا سوشل ميڈيا جا اوزار توڙي جو سائنسي ۽ ٹيكنيكي ايِجادون آهن پر 

انھن ٻولي ته ڇا سماجن کي ئي ڌوڏي ڇڎيو آهي. خاص كري سوشل ميڈيا سنڌي 

ٻولي تي گھرا اثر ڇڎيا آهن. عربي سنڌي رسم الخط سان گڎ رومن رسم الخط به 

مُتعارف ٿي وئي آهي. هاڻي عربي فارسي لفظن جي صُورتن جو تيزي سان بگاڙ پيو 

ٿئي ڇا كاڻ ته اسان وٽ مُختلف عربي اکرن جا آواز يا اُچار ساڳيا آهن. جيئن س، ث، 

ص ۽ ذ، ز، ظ، ض وغيرهه جو هك ئي آواز ۽ اُچار آهي. جڎهن نوجوان ذكر لکن ٿا ته ز 

يا ظ يا ض سان به لکن ٿا. وري جڎهن رومن ۾ لکن ٿا ته ڳالھه ئي ٻي ٿي وڃي ٿي. انھن 

 مسئلن ۽ مُونجهارن سبب سنڌي ٻولي کي نُقصان پيو ٿئي.

سنڌي ٻولي ھن وقت جنھن دور مان گُذري پئي، اُن ۾ لکت جو طريقو به بدلجندو 

پيو وڃي. ان کي رسم الخط، اسكرپٹ ۽ لپي به چيو وڃي ٿو. اکرن جي شكل يا لپي 

به رھي آھي. موھن جي دڙي واري لکت، مختلف سنڌي ٻولي جي مُختلف دورن ۾ 

ديوناگري لکت، عربي سنڌي لکت ۽ رومن لکت اھم صُورتون آھن. ھن وقت 

ٹيكنالاجي جي كري رومن لکت ۾ واڌارو ايندو پيو وڃي. ان جو وڏو سبب انگريزي 

ٻولي جي رومن اسكرپٹ آھي، جيكا كمپيوٹر جي ٻولي به آھي. ويھارو سال اڳي 

جڎھن حليم بروھي صاحب رومن رسم الخط جي ڳالھه كئي ھُئي ته؛ لڳ ڀڳ سمُورن 

عالمن اُن جي سخت مُخالفت كئي ھُئي. ھاڻي صُورت حال اھا آھي ته مُون سميت ھزارين 

ماڻھو ضرورت وقت سوشل ميڈيا تي سنڌي ٻولي رومن اسكرپٹ ۾ لکن ٿا. ھتي نالي 

واري صحافي ۽ روزاني عوامي آواز اخبار جي ادارتي صفحن جي سنڀاليندڙ زرار 

 پيرزادي صاحب جي لکيل رومن سنڌي جو مثال ڏجي ٿو:
“Anwar Pirzado Sahb jadhn dawn aeen star me pahnje nale saan ka 

news ya colum likhando ho ta ‘anwar Pirzada’ na par ‘Pirzado’ likhando 
ho ta jean hoo Sindhi samjhio wanean chho ta Pirzada zat ja manhoo gair 
Sindhi b hoonda ahn.” 

 ع تي واٹس ايپ جي انور پيرزادي اكيڈمي گروپ تي كيل پوسٹ)2018(پنجين سيپٹمبر 

رومن لکت واري تبديلي سبب به كيترا ئي مُونجھارا سامھون اچن پيا. عربي 

سنڌي لکت ۾ شايع كيل لکين كتابن کي پڑھڻ ۽ نئين لپي ۾ تبديل كرڻ كو سوَلو 

كم ناھي. ان چكر ۾ خاص طور نوجوان ڏچي ۾ پئجي ويندو. ساڳي ريت سنڌي ۾ 

آيل عربي فارسي لفظن جي صُورت خطي ۾ مُونجھارن به نئين نسل کي مُنجھائي ڇڎيو 

آھي. سنڌي ٻولي جي بگاڙ جا كُجھه مثال ھتي ڏجن ٿا، جيكي سوشل ميڈيا تان کنيا 

 ويا آھن.

(نمبر سان سنڌي  0308368821واٹس ايپ تي ميڈيا سينٹر سيٺارجا ۾ فون نمبر ”

اڄ جو صحافي تي ھر احديدار “نجف ع.... نالو لکيل ھو) جو ھك مثال ھتي ڏجي ٿو: 

تشدد پيو كري كٿي پوليس ته كٿي واپڈا وارا ته كٿي ڊاكٹر پيا تشدد صحافي تي 

 ع جي پوسٹ)2018(پندرھين سيپٹمبر  ”كن....

انھن ٻن ٹن سٹن ۾ جُملن جي بيھك ۽ صُورت خطي جو اندازو اوھان پاڻ لڳايو. 

ان کي ٻولي جو بگاڙ چئون يا سُڌارو؟ اھا ٻولي سنڌ جي كنھن وڏي شھر جھڑوڪ: 

كراچي، حيدرآباد ۽ سکر جي رھاكو جي ناھي. ٻين ڳالھين کي کڻي ڇڎي ڏجي پر 

ھتي  ”اڄ جو صحافي......“ھك ٻن غلطين کي ته بلكُل نه ٿو ڇڎي سگھجي. جھڑوڪ 

جُملي جي حساب سان لکبو اڄ جي صحافي تي ھر...... احديدار جي صحيح صُورت 

 خطي آھي عھديدار. ان لفظ بدران عملدار يا كامورو لکڻ بھتر ھو.

جڎھن اسان جي اُستاد، صحافي ۽ اديب جي ٻولي درست نه ھُوندي ته؛ ان جو اثر 

شاگردن تي كھڑو پئي ٿو؟ ان حوالي سان ھيٺ ڏنل مثال ڏجي ٿو. فيس بُك تي ڏنل ڄاڻ 

ع تي ڄائو. ھُو 2003مُوجب جُنيد احمد جُوڻيجو ھك شاگرد آھي، جيكو يارھين اپريل 

ع تي 2018ھين سيپٹمبر 10ھك سُٺو مُقرر به آھي. سندس تعلق نصيرآباد سان آھي. ھُن 

 فيس بُك تي جيكا پوسٹ رکي، اُھا اوھان آڏو پيش كجي ٿي.

 جُنيد احمد جُوڻيجي جي پوسٹ:

اڄ گورنمينٹ ھا اسكول واسو كلھوڙو ۾ تعليم جو عالمي ڏھاڙو جي “

مُناسبت سان ڏينھن ملھايو ويو جنھن جي صدارت اسكُول جي مانواري ھيڈماستر 

صاحب سائين عبدالاحد پتوجو صاحب جن كئي. جڎھن ته مھمان خاص ڊسٹركٹ 

 ”ايجوكيشن آفيسر قمبر شھداد كوٽ سائين سعيد احمد سولنگي صاحب ھيو ۽ ٻين...

مٿين پوسٹ ۾نه جملن جي بيهك صحيح آهي نه ئي لفظن ۾ گرامر جي تركيب 

درست آهي. ان پوسٹ کي هن ريت به لکي سگهجي ٿو؛ اڄ گورنمينٹ ها اسكول  

واسو كلهوڙي ۾ تعليم جو عالمي ڏهاڙو ملهايو ويو، جنهن جي صدارت اسكول جي 

هيڈ ماسٹر مانواري عبدالاحد پتوجي صاحب كئي. جڎهن ته خاص مهمان قمبر شهداد 

 ”.كوٽ ضلعي جو ايجوكيشن آفيسر سائين سعيد احمد سولنگي صاحب هو

ٻين ٻولين مان آيل لفظ سنڌيِ  ۾ كتب آڻڻ كو ڏوهه ناهي پر تركيبون تبديل  

كرڻ سان گهڻو نقصان ٿئي ٿو. مٿئين جملي کي اڃا به بهتر نموني لکي سگهجي ٿو پر 

 ٻولي سان ٿيندڙ اھڑي جُٺشرط اهو آهي ته تركيبون صحيح استعمال كيون وڃن. 

تي اسان سڀ ڏُکارا آھيون. پنھنجي وِت ۽ وَس آھر ٻولي جي سُڌاري لا كم به كندا 

رھندا آھيون ته تڑپندا ۽ لُڇندا به رھندا آھيون. پنھنجين تحريرن، تقريرن ۽ كچھرين ۾ 

 سمجھائيندا به رھندا آھيون. 

ھتي نالي واري شاعر ۽ پي ٹي وي جي اڳوڻي جنرل مينيجر سميع بلوچ صاحب 

ع تي پنھنجي فيس 2018ھين آگسٹ 26جي ھك اھڑي دانھن پيش كجي ٿي، جيكا ھُن 

سنڌي ٻولي کي كراچائيزڊ بڻايو پيو وڃي، پنھنجن “بك وال تي لکي. ھُو لکي ٿو ته

 ”ٻارن کي صحيح سنڌي ڳالھائڻ سيکاريو. اھو اوھان تي ڌرتي جو فرض آھي.

سوشل ميڈيا جي انقلاب جتي كيترا ئي فائدا ڏنا آھن، اُتي كُجھه نقصان به ڏنا 

آھن. اسان جا كيترا ئي سُڄاڻ انھن نقصانن کان بچائڻ لا كم كن پيا. ان سلسلي ۾ 

جس آھي سائين ماجد ڀُرڳڑي کي، جنھن سنڌي ٻولي جي تقدير بدلائي ڇڎي. ٻين 

دوستن ۾ امر فياض ٻُرڙو، شبير كُنڀار، جاويد سولنگي، محمد سُليمان وَساڻ، علي 

ڊاكٹر مظهر علي ڏوتيو ، وزير علي ڄامڑو، جاويد مهر، عاصم امداد وڳڻ حسن ملاح،  

جن دوستن جا نالا شامل نه ٿي سگھيا آھن، اُنھن کان  (وغيره شامل آھن.  جوڳي اسد راڄپر

 )معافي گھُران ٿو. 

ھتِي سنڌ جي تعليم، ثقافت ۽ نوادرات جي وزير ۽ بھترين شاعر سيد سردار علي 

شاھه کي به جس ڏيڻ ضروري ٿو سمجھان؛ جنھن وقتائتو قدم کڻي لينگئيج انجنيئرنگ 

جي لا ادارو کوليو ۽ ان جو نالو عبدالماجد ڀُرڳڑي سينٹر فار لينگئيج انجنيئرنگ 

رکيو. ماجد ڀُرڳڑي صاحب کي جيئري ئي مانُ بخشڻ تي به سردار شاھه کي سلام ھُجي. 

 ان اداري بابت امر فياض ٻُرڙي لکيو آھي ته:

ھن اندر جديد قسم جي ليبارٹري ھوندي ان سان گڎ ٻولي جي انجڻكاري (“

Language Engineering كئي ويندي. ھن اندر جديد قسم جي ليبارٹري ان سان گڎ (

ٻولي جا ڊولپر دنيا جي مھا كنسورشيم ۽ ادارن جھڑوڪ گوگل مائيكرو سافٹ ۽ 

(فيس   ”يونيكوڊ سان گڎ سنڌي ٻولي کي جديد دنيا جي تقاضائن جي مطابق بيھاريندا.

 ع)2018بك پوسٹ، يارھين آگسٹ 

اھو ادارو مجمُوعي طور تي سنڌي ٻولي لا ٺاھيو ويو آھي. پَك سان ان وسيلي 

سنڌي لوڪ ادب تي به كم ٿيندو بلكه لوڪ ادب واري ٻولي کي بنياد بڻائي اڳتي 

وڌبو ته تمام سٺا نتيجا نكرندا. ڇا كاڻ ته اڄ به اصل سنڌي کي جيكڎھن محفوظ ۽ 

 ي.منتقل كرڻو آھي ته لوڪ ادب ۽ شاھه جي رسالي واري ٻولي کان سوا ممكن كونھ 

 

 ڌ��ن ۽ �ُ�ر�� و���� �با ا��:

سنڌي ٻولي تي مُختلف پيشن ۽ قدرتي وسيلن سبب به كيترا ئي اثر ٿيا آهن. 

سنڌي ٻولي ڳالھائيندڙن جي اكثريت زرعي سماج سان تعلق رکي ٿي. زراعت جي 

پيشي جا كيترا ئي لفظ آهن. هنِ وقت سنڌ ۾ شھري سماج وڌندو پيو وڃي؛ جنھن سبب 

ٻھراڙي واري سنڌي ٻولي به مُتاثر پئي ٿئي. صنعت ۽ واپار جي وڌڻ سان ان پيشي جا 

لفظ وڌندا پيا وڃن. ٿر مان كوئلي نكرڻ سبب وڏي ترقي ٿيندي پر ٻولي تي به وڏا اگرا 

اثر پوَندا. تيل، گيس ۽ چيني راهه داري سبب ٿيندڙ لڎ پلاڻ جا سنڌي ٻولي تي وڏا اثر 

 پوَندا.

بيان كيل اثر سنڌي ٻولي جو حُليو ئي بگاڙي ڇڎيندا؛ جنھن سبب اسان جو نئون 

نسل سنڌي ٻولي کان پري ٿي ويندو. ان صُورت حال ۾ اسان نه رُڳو سنڌي لوڪ ادب 

جي پڑهڻ کان محرُوم ٿي وينداسين اُٹلو دُنيا جي عظيم شاعر حضرت شاهه عبداللطيف 

ڀٹائي، سچل سرمست، سامي ۽ حاجي احمد ملاح جي آفاقي كلام پڑهڻ کان به 

محروم ٿي وينداسين. هوريان هوريان خُدا نه كري ته سنڌي ٻولي کان به پري ٿي 

وينداسين. دُنيا جي لڳ ڀڳ سمُورين سگهارين قومن پنھنجي ٻولي، ثقافت ۽ ادب کي 

محفوظ بڻائڻ ۽ نئين نسل ۾ مُنتقل كرڻ لا تعليمي ادارن سان گڎ مُختلف ادارا پڻ جوڙيا 

 ۽ انگريزي ٻولين جا مثال ڏئي سگهجن ٿا. قُرآن پاڪ واري آهن. ان حوالي سان عربي

عربي ٻولي کي پڑهڻ، سمجهڻ ۽ نئين نسل ۾ مُنتقل كرڻ لا مثالي ادارا ٺھيل آهن. 

 شيكسپيئر، مرزا غالب ۽ علامه اقبال جي ٻولي سمجهڻ لا ،ڀڳت كبير، مولانا رومي

 ٿيل كوششون به ساراهه لائق آهن.

 اسان جي لوڪ ادب واري ٻولي لطيف استعمال كئي آهي. لوڪ ادب جي ترقي

لا كو الڳ ادارو ته ناهي پر شاهه لطيف ۽ مجمُوعي طور سنڌي ٻولي کي ترقي ڏيارڻ 

لا ادارا قائم كيا ويا آهن. انھن ادارن جي كاركردگي تي كيترا ئي سُوال اُٿن ٿا. 

سنڌ جي سركاري اسكُولن، كاليجن ۽ يونيورسٹين ۾ سنڌي ٻولي پڑهائڻ لازمي آهي 

پر اسكُولن، كاليجن ۽ يونيورسٹين جي گهڻائي سنڌي ٻولي کي اهميت ڏيڻ گهٹائي 

ڇڎي آهي؛ جنھن جي نتيجي ۾ اسان جي اكثر شاگردن کي سنڌي ڳالھائڻ ته اچي ٿي پر 

لکڻ پڑهڻ ۾ تمام گهڻي ڏُکيائي ٿئينِ ٿي. سنڌ مدرسة الاسلام يونيورسٹي، شھيد 

بينظير ڀٹو يونيورسٹي لياري ۽ نواب شاهه ته سنڌي شعبن کولڻ کان ڄڻ انكار كري 

 ڇڎيو آهي.

سنڌي لينگئيج اٿارٹي جو اڳوڻو سيكريٹري محترم امين لغاري فرمائي ٿو ته؛ 

اٿارٹي جي مقصدن ۾ لوڪ ادب جي ترقي شامل ناهي (هاڻي محترمه شبنم گُل 

سيكريٹري آهي.) پرائيويٹ اسكُول سنڌ حكُومت جو حُكم نه ٿا مڃن. هُو سنڌي 

ٻولي پڑهائڻ لا تيار ناهن. اهڑي ماحول ۾ سُگهڑن سنڌي لوڪ ادب بچائڻ جي تحريك 

شروع كري پنھنجي تاريخي كردار کي ورجايو آهي. جڎهن اخبار، ريڈيو، ٹي وي يا 

ٻي كا ميڈيا نه هُئي، تڎهن اهي ئي سُگهڑ هُئا جن پنھنجن سينن ۾ شعرن وسيلي سنڌي 

ٻولي کي سانڍي اسان تائين پھچايو. هاڻي به هُو ساڳيو كم ته كن ٿا پر ان سان گڎ 

مُختلف ادارن کي جاڳائن به ٿا. سُگهڑن جي بھترين كردار کان سوا سنڌي ٻولي ۽ 

 لوڪ ادب کي سگهاري كرڻ لا ڇا كرڻ گهُرجي؟ هتِي كُجهه صلاحُون ڏجن ٿيون.

سنڌي ٻولي جي تعليم جو معيار ۽ مقدار وڌايو وڃي. اسكُول، كاليج ۽  )1

يونيورسٹيون جيكڎهن سنڌي ٻولي نه پڑهائن ته حكُومت انھن خلاف 

 كارروائي كري.

سُگهڑائپ جو فن شاگردن يا عام ماڻھن کي ڏِسڻ ۽ ٻُڌڻ سان گهڻو مُتاثر كري  )2

ٿو؛ تنھن كري ميڈيا کان سوا اسكُولن، كاليجن، يونيورسٹين ۽ مُختلف 

 تقريبن ۾ سُگهڑن کي وڌ ۾ وڌ فن پيش كرڻ جو موقعو ڏنو وڃي.

 سوشل ميڈيا کي به هنِ حوالي سان ڀرپُور كَتب آندو وڃي. )3

حقيقت ۾ سنڌي لوڪ ادب جي زندهه رهڻ ۾ ئي سنڌي ٻولي جو جياپو آهي. 

جيكڎهن سنڌي ٻولي ترقي كندي ته ان ۾ نكرندڙ اخبارن پڑهڻ وارا وڌندا ۽ هلندڙ 

 چينلن کي ڏِسڻ وارن جو انگ به وڌندو.

جيكو سنڌ واسي سنڌي ٻولي سان محبت كندو؛ اُن کي پڑهندو، لکندو ۽ 

ڳالھائيندو اُن کي ئي هنِ ڌرتي جي عوام جي اهنجن جي خبر پوَندي؛ احساس ٿيندو؛ 

 سوچيندو لوچيندو ۽ عمل كندو.

 تنھن كري سنڌي لوڪ ادب بچائڻ واري تحريك سڄي ليکي ۾ سنڌي ٻولي

سان لاڳاپيل ادارن ۽ ماڻھن جي غير سياسي تحريك سمجهي وڃي. هي تحريك مُلك 

 جي آئين ۽ قانون جي دائري ۾ آهي. ان کان سوا كنھن به مذهب خلاف ناهي.

سنڌي لوڪ ادب ۽ ثقافت کي بچائڻ ۽ وڌائڻ لا ثقافت کاتو، سنڌي ادبي سنگت 

سنڌ، مُختلف سركاري ۽ غير سركاري ادارا ۽ تنظيمون سرگرم ته آھن پر اڃا وڌيك 

سرگرم ٿيڻ جي ضرورت آھي. سنڌي لوڪ ادب جي ترقي لا سُگھڑن جون مُختلف 

تنظيمون پڻ كم كن پيون. ھك تنظيم باقاعدي لوڪ ادب بچايو تحريك شروع كئي 

 .ع کي لوڪ ادب جو سال قرار ڏنو آھي. ھتي ان جو مُختصر احوال ڏجي ٿو 2018آھي ۽ سال  

سنڌي لوڪ ادب بچايو تحريك سنڌ جي سُگهڑن جي هك وڏي تنظيم سنڌ 

ع جي شروعات کان شروع كئي آهي. سلات 2018سُگهڑ لوڪ ادب تنظيم (سلات) سال 

پاكستان سطح تي كم كري پئي. بلوچستان ۽ پنجاب جي سُگهڑن کي به تنظيم ۾ 

شامل كيو ويو آهي. تنظيم جو باني چيئرمين عاجز رحمت ا لاشاري آهي. سندن 

سٿ ۾ مان به سرپرست جي حيثيت سان شامل آهيان. لوڪ ادب بچايو تحريك سڄو سال 

جاري رهندي. ان تحريك پاران چوڏهن نُقطا، مُطالبا ۽ مسئلا سامھون رکيا ويا آهن؛ جن 

 کي حل كرائڻ لا جاکوڙ جاري آهي. پُر امن طريقي سان ريليون، كانفرنسون ۽ كچھريون 

 كيون پيون وڃن. ان سان گڎ وَس وارن کي لکت ۾ به گذارشون كيون ويون آهن.

 سلات سوشل ميڈيا جو به سهڻو استعمال كري پئي. سمورين سرگرمين جا اطلاع، 

خبرون، رپورٹون ۽ تصويرون فيس بك ذريعي سڄي دنيا تائين پهچائي پئي. تقريبن 

 به ڏيکاريندا آهن. ) Liveکي فيس بك تي سڌو سنئون (

عالمي اوطاق نالي سان عاجز رحمت ا لاشاري پنهنجي ميزباني ۾ لوڪ ادب 

کي وڌائڻ لا فيس بك تي لڳ ڀڳ روزانو پروگرام به كندو آهي، جيكو آڊيو 

 براڊكسٹ آهي. اهو پروگرام ڏاڍو مشهور ٿيو آهي. 

هيٺ لوڪ ادب بچايو تحريك جا مُطالبا ۽ مسئلا پيش كجن ٿا. اُميد آهي ته انھن 

 کي تُرت ئي حل كيو ويندو.

 سُگهڑن جي وارثي ۽ سنڌي لوڪ ادب بچائڻ لا الڳ ادارو قائم كيو وڃي. )1

ثقافت کاتي جي انڈونمينٹ فنڈ ۽ وظيفي جي فارمن ۾ سُگهڑن جو شعبو جُدا  )2

 لکيو وڃي.

ثقافت کاتي جي انڈونمينٹ فنڈ ۽ وظيفي وارين كاميٹين ۾ لوڪ ادب جي  )3

 ڄاڻو يا سُگهڑن کي به ميمبر طور کنيو وڃي.

سنڌي ٻولي جي بااختيار اداري طرفان هر سال لوڪ ادب جي شعبي جو الڳ  )4

) ۾ سُگهڑن کي به BoGايوارڊ ڏيڻ سان گڎ اداري جي بورڊ آف گورنرس (

نمائندگي ڏني وڃي ۽ انسائيكلوپيڈيا جي شعبي ۾ لوڪ ادب توڙي سُگهڑن 

 جي تاريخ سھيڑڻ لا سُگهڑ نمائندا مُقرر كيا وڃن.

سنڌي ادبي بورڊ ۾ لوڪ ادب اسكيم جي ٻيھر شروعات كري بورڊ جي بورڊ  )5

 آف گورنرس ۾ سُگهڑن يا لوڪ ادب جي ماهرن کي به نمائندگي ڏني وڃي.

انسٹيٹيوٽ آف سنڌالاجي ڄام شوري پاران ايوارڊن ۾ لوڪ ادب کي ضرور  )6

شامل كيو وڃي. سنڌالاجي جي ميوزيم ۽ لائبريري ۾ سُگهڑن جو الڳ 

 كارنر قائم كيو وڃي.

سنڌي لينگئيج اٿارٹي، سنڌالاجي، سنڌ ميوزيم، مھراڻ آرٹس كائونسل،  )7

ٻين آرٹس كائونسلن ۽ ٻين سمُورن سركاري هالن ۾ لوڪ ادب جي سرگرمين 

 كرڻ تي كا به في نه ورتي وڃي.

بيمار سُگهڑن، شاعرن، اديبن، صحافين ۽ فنكارن جو كنھن به وڏي اسپتال  )8

۾ سركاري خرچ تي علاج كرائڻ لا ڊويزن سطح تي بورڊ جوڙيو يا پينل 

 قائم كيو وڃي.

پاكستان اكيڈمي ادبيات، لوڪ ورثي ۽ وفاقي سركار پاران هر سال سنڌي  )9

 لوڪ ادب جو الڳ ايوارڊ ڏنو وڃي.

كاري موري حيدرآباد ۾ اڳوڻي وزيرِ اعليٰ ڄام صادق علي پاران سُگهڑن  )10

کي ڏنل ٻيڑو فقير سُگهڑ هال سُگهڑن کي واپس ڏنو وڃي. ان تان پڃاري پوليس 

 جو قبضو ختم كرايو وڃي.

سركاري ميلن ۾ ٿيندڙ سُگهڑ كچھرين جا كنوينر سركاري آفيسرن بدران  )11

سُگهڑ يا لوڪ ادب جا ڄاڻو مُقرر كيا وڃن ۽ سركاري كانفرنسن يا كچھرين 

۾ سُگهڑن ۽ مُقررن جي مواد کي كتابي صُورت ۾ ڇپرايو وڃي. هر سال شاهه 

 سوشل ميڈيا، سنڌي ٻولي ۽ لوڪ ادب



 

 [������ ����]�ئرو��ھ� 

 106  

لطيف، سچل سرمست ۽ قلندر لال شھباز جي عُرس مُباركن ۾ ٿيندڙ سُگهڑ 

 كانفرنس ۾ لوڪ ادب جا كتاب شايع كرائي مھُورت كرائي وڃي.

/  ڊاكٹر نبي بخش خان بلوچ جي نالي سان قائم ڊاكٹر اين اي بلوچ انسٹيٹيوٽ  )12

ڊاكٹر بلوچ فائونڈيشن / ڊاكٹر بلوچ چيئر سميت سمُورا ادارا لوڪ ادب کي 

 هٿي وٺرائڻ لا پنھنجو پنھنجو كردار ادا كن.

 پرائمري کان يونيورسٹي تائين لوڪ ادب کي نصاب ۾ شامل كيو وڃي. )13

 پرائمري اسكُولن ۾ لوڪ ادب پڑهائڻ لا سُگهڑن کي اُستاد مُقرر كيو وڃي. )14

مٿي ڏنل تجويزن يا مُطالبن جو گهڻو واسطو سنڌ جي ثقافت کاتي سان آهي. 

ثقافت کاتي کي سنڌ جي وڏي وزير يا اسيمبلي جي كنھن به ٺھرا يا قانون سازي جي 

ضرورت ناهي. كي تبديليون ته اهڑيون آهن جيكي ثقافت کاتي جو ڊائريكٹر چاهي ته 

كري سگهي ٿو. ثقافت کاتي سان لاڳاپيل سمُورا مسئلا وڌ ۾ وڌ سيكريٹري جي 

 منظوري جا گهُرجائو آهن.

ثقافت کاتي جي سيكريٹري محترم غلام اكبر لغاري سان سلات جي هك 

وفد تنظيم جي سرپرست ڊاكٹر كمال ڄامڑي ۽ باني چيئرمين عاجز رحمت ا 

تي ملاقات كئي، جنهن ۾ تنظيم جا  ٻيا  2018-11-06لاشاري جي اڳواڻي ۾ 

عهديدارن گل حسن گل ملك، مولا بخش شيدي، پٺاڻ فقير مهر ۽ اقبال عادل مهر شامل 

 هئا. ثقافت کاتي جو ڊپٹي ڊائريكٹر سليم سولنگي پڻ گڎجاڻي ۾ موجود هو. 

اكبر لغاري صاحب سمورا مسئلا غور سان ٻُڌا ۽ ثقافت کاتي سان لاڳاپيل مامرن 

حل كرڻ جو يقين ڏياريو. هُن سنڌي لوڪ ادب ڏهاڙو گڎجي ملهائڻ جو اعلان كيو، 

 ع تي لالو رائنك ۾ ملهايو ويو. 2018هين ڊسمبر 16جيكو 

لوڪ ادب جي تمام گهڻي اهميت آهي. اڄ جي جديد دور ۾ ان کان مُنهن نه ٿو 

موڙي سگهجي. ان ۾ جتي ٻولي جي لفظن کي زندهه رکڻ جي صلاحيت موجود آهي، 

اُتي تفريح ۽ تربيت به موجود آهي، جنهن سان نئين نسل جي كردار سازي ۾ تمام 

گهڻي مدد ملندي. تنهن كري ثقافت کاتي سان گڎ تعليم کاتو، ميڈيا ۽ ٻيا ادارا به لوڪ 

 ادب کي وڌائڻ لا اڳتي اچن.

نوجوان سوشل ميڈيا تي ڏاڍا سرگرم آهن. انهن کي گذارش آهي ته هو سنڌي 

ٻولي، ادب، لوڪ ادب ۽ ثقافت لا سوشل ميڈيا کي اڃا وڌيك كم آڻن. سركاري ۽ 

 غير سركاري ادارا ۽ تنظيمون به هن پاسي خاص ڌيان ڏين. 

